
O Laboratorio Ecosocial do Barbanza naceu a comezos de 2020 da colaboracion entre a Fundacién RIA e a
Universidade de Santiago de Compostela a través do grupo de investigacion HISTAGRA. Desefiado como un
proxecto de historia aplicada, no inicio emprendeuse unha investigacion histoérica focalizada na recuperacion
de saberes locais co obxectivo de contribuir para unha maior resiliencia e sustentabilidade do territorio e das
comunidades do Barbanza. Nesta comunicacion propofiemos unha revisién do desenvolvemento do Laborato-
rio durante os seus primeiros catro anos de vida (2020-2024) e presentamos as principais reflexions que puide-
mos tirar do proxecto, en relacion co papel da xestion colectiva para a resposta a novos retos socioambientais
asi como co valor da memoria biocultural e do cofiecemento agroecoldxico local como chave de futuro.

#Sustentabilidade, #Historia aplicada, #Comunais,
#Memoria biocultural, #Multifuncionalidade

O progresivo abandono da actividade agraria unido as inercias de explotacion forestal intensiva instauradas
nas ultimas décadas son procesos que implicaron grandes transformaciéns no manexo do territorio, con con-
secuencias negativas desde o punto de vista ambiental. Os incendios forestais, que se reducen en niimero pero
gaflan en tamano até volverse incontrolables e ameazar directamente as vidas das persoas, son un exemplo
paradigmatico desta situacion, definindo unha tendencia que non semella poder corrixirse unicamente coa
crecente inversion publica en servizos de extincion (SOTO et al, 2024).

Figura 1. Explotacion forestal intensiva no Barbanza.
Fotografia de Adrian Capelo para o Laboratorio Ecosocial do Barbanza.

O Laboratorio Ecosocial do Barbanza xorde neste contexto, a finais de 2019, a partir da colaboracién entre a
Universidade de Santiago de Compostela -a través do grupo de investigacion HISTAGRA-, e a Fundacién RIA,
un think tank de analise e planificacion territorial. Na stia formulacion, o proxecto bebeu da tradicién investi-
gadora que foi quen de reconstruir as principais dinamicas historicas que explican a construcion dos agroeco-
sistemas e das comunidades que os manexaron (SOTO, 2002; CORBACHO, 2017), mais incorporando tamén
as loxicas da investigacion-accion participativa e da historia aplicada (PICADO, 2013) como ferramentas para
atopar solucidns no territorio fronte aos retos actuais.

O obxectivo xeral do proxecto é contribuir a unha maior resiliencia e sustentabilidade do territorio e das comu-
nidades do Barbanza, construindo con elas a investigacion e a planificacién de actuacions. Traballamos sobre
duas premisas centrais: primeiro, que malia afrontar problemas globais, a escala da sustentabilidade debe ser
local; e segundo, que os espazos de propiedade e manexo colectivo deben xogar un papel central no proceso de
transicion cara a sustentabilidade.

A area de traballo do Laboratorio ¢ a peninsula do Barbanza, unha biorrexion fortemente desagrarizada nas
ultimas décadas mais non despoboada, con preto de 100.000 persoas residentes e unha densidade de 200
habitantes/km? Tratase dun espazo que presenta problematicas ambientais crecentes e onde as estruturas de
organizacion e manexo comunal do territorio seguen a ser especialmente relevantes. Este contexto de abando-
no agrario e as negativas consecuencias que derivan del pofien en valor o traballo da historia aplicada a hora
de reconstruir saberes ainda vivos no seo das comunidades locais, que até tempos moi recentes demostraron
grande capacidade para o aproveitamento sustentable do territorio.

Figura 2. Situacién dos Montes Vecifiais en Galicia e no Barbanza.
Fonte: Laboratorio Ecosocial do Barbanza.



Na actualidade, mais dun terzo do territorio do Barbanza e case un cuarto do galego son Montes Vecifais en
Man Comun (MVMC), unha figura xuridica recente que responde a unha historia longa e complexa, inzada
de transformaciéns e de conflitos (BALBOA, 2006; GEPC, 2006; RICO BOQUETE, 1995). A supervivencia e
o reconecemento da propiedade colectiva nunha extension que se aproxima as 700.000 hectareas no conxunto
de Galicia explicase principalmente pola resiliencia das comunidades locais debido ao importante papel que
xogaban para a producion e reproducion das casas labregas. Os montes comunais eran o soporte e o motor dun
sistema agrario organico que funcionaba de forma integrada (BOUHIER, 1979; SOTO, 2002). Proporcionaban
aos vecinos fertilizante para as terras de cultivo, alimento para o gando, auga, pedra, lefia e moitos outros pro-
dutos. Nos tltimos anos, a dindmica de plantacion de pifieiros e eucaliptos de maneira intensiva que se iniciou
no franquismo desembocou na proliferaciéon de incendios cada vez maiores, o que esta levando a moitas comu-
nidades a explorar novas formas de multifuncionalidade que dalgun xeito conectan coas dinamicas histéricas
de manexo do territorio e tamén co cofiecemento agroecoldxico local.

entre a investigacion e accion: primeiros casos de estudo e

proxectos semente (2020-2021)

O Laboratorio Ecosocial do Barbanza desenvolveu a sua primeira fase' entre

2020 e 2021, organizada en duas etapas. Primeiro a fase de investigacion, centra-

da en tres espazos de manexo colectivo que presentan diferentes caracteristicas

desde o punto de vista historico, produtivo e ambiental -Barofia (Porto do Son), 1. https://barbanzaecosocial.org/gl/
Froxan (Lousame) e Laifio (Dodro)-. Despois, a fase de accion, formulada co inicio-proxecto/

obxectivo de impulsar iniciativas produtivas innovadoras baseadas en criterios

de sustentabilidade econdmica, ecoldxica e social, que desde o Laboratorio reci-

biron o nome de proxectos semente.

O traballo de investigacidn consistiu, por un lado, na revision de documentacién
desde o s. XVIII até a actualidade (censos, preitos, cartografia e ortofotografia,
fontes hemerograficas...), colocando o foco sobre os tres casos de estudo selec-
cionados. Para a investigacion tamén foi chave o traballo de historia oral, coa
realizacion de entrevistas semiestruturadas -individuais e colectivas- a preto de
60 persoas. Esta tarefa contribuiu a recuperacién da memoria biocultural (TO-
LEDO e BARRERA-BASSOLS, 2008) dos distintos espazos, asi como ao recofie-
cemento e valorizacion destes saberes e das stias portadoras e portadores. Para
fechar esta primeira fase de investigacion, realizaronse encontros de devolucién
coas comunidades locais coa idea de compartir os cofiecementos recollidos, de
contrastar as lecturas realizadas e mais de debater sobre o futuro do territorio.

Na fase de accion publicouse unha convocatoria aberta para financiar tres

proxectos semente. Estas iniciativas, escollidas entre unhas vinte propostas pre-

sentadas, xurdian de diferentes &mbitos -familiar, comunitario e institucional-, 2. https://barbanzaecosocial.org/
sendo consideradas polo comité avaliador representativas de todo o que se esta- ARt N CEU LRt
ba a mover na sociedade civil®. proxectos-semente/

Figura 3. Proxecto semente “Mais ca Lefia” na CMVMC O Fieitoso de Taragofa (Rianxo).
Fotografia de Adridn Capelo para o Laboratorio Ecosocial do Barbanza.

Estes primeiros dous anos de traballo de investigacion e de apoio ao desenvolvemento dos proxectos semente
deu lugar & publicacion do libro Cando eramos sostibles. Aprendendo no Barbanza as claves do futuro (2021),
recollendo boa parte da experiencia e dos coflecementos recollidos e construidos. A segunda versién ampliada
do libro, dispoiiible para descarga libre na paxina web do proxecto (barbanzaecosocial.org), publicouse dous
anos mais tarde (FERNANDEZ PRIETO et al, 2023).

construindo paisaxes sustentables da man das comunidades:

espazos semente (2022-2023)

A comezos de 2022, o Laboratorio iniciou a stia segunda fase, planificada para outros dous anos (2022-2023).
Neste caso a escala de traballo foi a de espazos semente, areas de maior extension que poden exemplificar a tran-
sicion cara a modelos de xestion e uso sustentables, a custodia do territorio por parte das comunidades locais e
o fomento da biodiversidade. Ademais, desde o punto de vista metodoldxico deuse un paso mais para superar a
fragmentacion entre investigacion e accion dos dous primeiros anos, buscando unha maior integracién dende
o comezo co obxectivo de co-construir os procesos coas comunidades locais na léxica da investigacion-accion
participativa. As duas areas definidas como espazos semente foron as brafias de Laifio (Dodro), 4 beira do rio
Ulla, e 0s MVMC do concello de Rianxo.

As branas de Laifio son terras historicamente comunais, esenciais desde o punto de vista identitario e produ-
tivo para as comunidades locais. Recentemente expropiadas e hoxe en progresivo abandono, a sta situacion
esta a xerar importantes problemas socioecoloxicos. En materia de sustentabilidade, detectamos unha tripla
ruptura -produtiva, identitaria e ambiental- derivada do abandono, a perda de propiedade colectiva e os pro-
blemas ambientais xerados. A analise histdrica levounos a concluir que a conservacion da natureza en zonas
historicamente xestionadas como esta deberia estar ligada ao mantemento dun certo nivel de aproveitamento
agrario nunha perspectiva agroecoloxica En relacion con isto, consideramos necesario aproximar de novo a
xestion s comunidades locais e desenvolver mecanismos de participacion na definicion de problemas e desefio
de solucidns.

A investigacion deu como resultado varios informes nos que se detalla a traxectoria histérico-xuridica deste
espazo, se expofien as principais conclusions acerca da relevancia dos manexos histdricos na construcién da
paisaxe e se presentan as problematicas xeradas tras a expropiacién e o abandono. Porén, as trabas burocraticas
enfrontadas nun sitio onde operan distintas figuras de proteccion e a propiedade ¢é estatal estan a condicionar
o desenvolvemento dun proxecto de recuperacion socio-produtiva, impedindo até o momento a posta en mar-
cha dun proceso de participacion mais alé do mapeamento de actores sociais relevantes no territorio.

No espazo semente dos MVMC de Rianxo, o Laboratorio Ecosocial do Barbanza respondeu ao interese mos-
trado na chamada da Plataforma pola Defensa do Monte. Esta asociacion, que agrupa a nove montes comunais
que xestionan arredor dun total de 2.000 hectareas, naceu tras un grave incendio forestal ocorrido en 2019 co
obxectivo de transitar colectivamente do monocultivo forestal intensivo a modelos mais resilientes e sustenta-
bles. Estas ideas tomaron forma en 2020 cunha proposta asinada conxuntamente, a xeito de folla de ruta que
permitise facer efectiva a construcién dunha nova multifuncionalidade e que reforzase os vinculos entre habi-
tantes e territorio achegando, en definitiva, beneficios ambientais, econémicos e sociais.

Figura 4. Encontro do Laboratorio coa CMVMC do Araio (Rianxo), veran de 2023.
Fotografia de Adrian Capelo para o Laboratorio Ecosocial do Barbanza.

O Laboratorio incorporouse entén a un proceso activo, comezando pola realizacion de entrevistas a membros
das xuntas reitoras das nove comunidades de montes para cofiecer mais sobre a sua traxectoria historica, sobre
os principais problemas e desafios que enfrontan na actualidade e tamén sobre as sias expectativas de futuro.
Tras unha analise sistematica das entrevistas, o Laboratorio organizou sesiéns de traballo e de informacién e
debate sobre cuestions identificadas como preocupaciéns comuns ao tempo que se tecia rede con outras comu-
nidades implicadas en procesos similares.

Pouco despois, e co acompafiamento e asesoramento do Laboratorio, a Plata-
forma decidiu dar un impulso & construcién dun monte mais diverso e mul-
tifuncional. Aproveitando a oportunidade que ofrecia unha convocatoria de
bioeconomia forestal da Fundacion Biodiversidad, financiada polo Ministerio
de Transicion Ecoldgica con fondos da Unién Europea, Plataforma e Labora-

torio acordaron adaptar a folla de ruta inicial e desenvolvela con maior detalle, [EERHIERENPEEREVEEINYS

debullando fases e accidns coas que poner en marcha ese proceso de transicion.
A proposta presentada acabou por ser unha das escollidas, abrindose asi unha
terceira etapa para o Laboratorio Ecosocial do Barbanza, cun salto de escala en
numero de entidades implicadas, en financiamento e en capacidade de manobra
das propias comunidades .

proxectos-semente/

algunhas reflexions finais

A distancia temporal e a experiencia de catro anos de traballo no Laboratorio Ecosocial do Barbanza permi-
tenos non so6 reflexionar en profundidade sobre a traxectoria histérica e a situacion actual do territorio, sendn
tamén sobre os procesos de investigacidn-accion participativa e as relacions que se poden tecer coas comuni-
dades locais nun proxecto destas caracteristicas.

A primeira conclusion 4 que chegamos é que no contexto galego non existen os espazos naturais que non tefian
sido manexados polas comunidades locais nun longo proceso de coevolucion entre as sociedades e a natureza,
unha dindmica comun a que se ten trazado para moitos outros lugares de Europa e do mundo (ver p.ex. AG-
NOLETTI 2014). Cando se analiza a situacion actual dos chamados “espazos naturais” ou cando se desefian
medidas de conservacion pensando no futuro destas paisaxes, é preciso ter en conta que foron as comunidades
locais as que os construiron e manexaron ao longo de séculos no marco da agricultura organica. De feito, unha
das causas -e tamén consecuencia- da desarticulacion econémica, social e ambiental do territorio foi precisa-
mente o abandono de practicas agrarias que se vifian desenvolvendo antes da Revolucion Verde.

Nas investigacions das distintas fases do Laboratorio identificamos unha relacion directa entre o manexo or-
ganico e colectivo e a sustentabilidade, que analizamos nun sentido amplo e complexo: ecoldxica, econémica e
social. Entendemos por dimension ecoloxica da sustentabilidade aquela que favorece a reprodutividade do sis-
tema sen contribuir ao seu esgotamento, a econdémica ¢ a que permite a provision dos recursos necesarios para
o sustento da poboacidn local, mentres que a social é aquela que garante a igualdade de acceso aos recursos e
a cohesion dentro da comunidade.

Tamén rexistramos ao longo deste tempo practicas, coflecementos e valores que podemos englobar nese con-
cepto de memoria biocultural e que encaixan cunha concepcion ampla da sustentabilidade. Este acervo de
saberes constitie un cofilecemento agroecoldxico que foi central no manexo histérico do territorio, pero que
ademais consideramos esencial recuperar, conservar, adaptar e utilizar para reconstruir paisaxes sustentables
e con futuro. Este cofiecemento profundo do territorio conforma, ademais, un patrimonio local de enorme
valor, chave para imaxinar futuros diferentes e para concretar a transformaciéon dunha determinada realidade.
O apoio externo pode ser moi util e mesmo necesario para desenvolver no contexto actual calquera proceso de
transicidn, mais isto carece de sentido se non se conta con quen de verdade cofiece e vive o territorio a hora de
desefar actuacions que sexan axustadas desde o punto de vista ecoldxico, econémico e social.

Conectando con esta idea, non podemos deixar de destacar a relevancia da identificacién dos habitantes co
seu territorio e tamén o interese das comunidades coas que traballamos por reforzar estes vinculos entre as
xeracions mais novas. Falamos dunha identificacion que, fora de cuestions esencialistas, se traduce en respon-
sabilidade en relacion co coidado da terra, pensando non s6 no presente sen6n tamén nas xeracions futuras.

Figura 5. Rabafio mancomunado da Plataforma pola Defensa do Monte
de Rianxoe gandeiro contratado no marco da fase 3 do Laboratorio.
Fotografia de Adrian Capelo para o Laboratorio Ecosocial do Barbanza.

